Súðavíkurhreppur

- Fundargerð -

21. fundur sveitarstjórnar kjörtímabilið 2010-2014
Árið 2011, fimmtudaginn 11. ágúst kl.16:00 var haldinn fundur í sveitarstjórn Súðavíkurhrepps í fundarsal Álftavers að Grundarstræti 3.

Mætt voru: Valgeir Hauksson oddviti, Ester Rut Unnsteinsdóttir, Gísli Hermannsson og Ómar Már Jónsson, sveitarstjóri. Barði Ingibjartsson boðaði forföll og mætti Guðrún Halldórsdóttir í hans stað.
Oddviti kom með dagskrárbreytingatillögu um að umsókn um byggingarlóð fyrir fiskhjall á Langeyri verði dagskrárliður nr. 7 og aðrir liðir færist aftar sem því nemur.
Samþykkt samhljóða.
Dagskrá:
1. Fundargerð 5. fundar bygginganefndar

2. Beiðni um framkvæmdaleyfi fyrir endurbyggingu Djúpvegar (61) um Seljalandsós og Seljalandsá.  (110 5003) 

3. Breytingar á aðalskipulagi Súðavíkurhrepps, (060 1005)

4. Tillaga að deiliskipulagi fyrir Heydal í Mjóafirði, (100 3001)

5. Almenningssamgöngur á Vestfjörðum (110 8004)

6. Áætlun um sameiginlega vinnu við Umhverfisvottun Vestfjarða, (110 8005)

7. Umsókn um byggingarlóð fyrir fiskhjall á Langeyri

8. Þakviðgerðir á Hlíf, bréf til félaga í Húsfélagi Hlífar (110 8002) 

9. Boðun 56. Fjórðungsþings Vestfirðinga, haldið í Bolungarvík þann 2. og 3. september nk.

10. Boðun 5. hafnafundar þann 16. september nk.

11. Boðun á aðalfund Menningarráðs Vestfjarða

12. Endurskoðun á skipulagi safna í Ísafjarðarbæ (110 8003)

13. Sjóvarnaskýrsla, bréf frá Siglingastofnun dags. 12.07.2011

14. Drög að dagsetningum funda sveitarstjórnar næstu 12 mánuði

15. Drög að nýrri skipulagsreglugerð.  Bréf frá Umhverfisráðuneytinu dags. 04.07.2011

Lagt fram

16. Reglur um dragnótaveiðar í vestfirskum fjörðum, bréf frá Sjávarútvegs- og landbúnaðarráðuneytinu, dags. 07.07.2011


1) Fundargerð 5. fundar bygginganefndar
Fundargerðin er í 10 liðum. 
Liður nr. 1 og 2. Samþykkt samhljóða. 

Liður nr. 3. Afgreiðslu frestað.
Liður nr. 4. Samþykkt samhljóða. 
Liður nr. 5. Samþykkt samhljóða.

Liður nr. 6.a. Samþykkt samhljóða.
Liður nr. 6.b. Afgreiðslu frestað. 
Liður nr. 6.c. Afgreiðslu frestað. 

Liður nr. 9. Samþykkt samhljóða.
Aðrir liðir lagðir fram til kynningar.

2) Beiðni um framkvæmdaleyfi fyrir endurbyggingu Djúpvegar (61) um Seljalandsós og Seljalandsá (110 5003)

Umsækjandi er Vegagerðin með vísun til laga nr. 73/1997, Skipulags og byggingarlaga. 
Sveitarstjórn hefur gefið umsögn um umsókn vegna framkvæmdanna, sbr. bréf til Skipulagsstofnunar dags. 26. júlí 2011.
Framkvæmd þessi fer fram á svæði sem samkvæmt aðalskipulagi Súðavíkurhrepps 1999-2018 er tekið frá sem hverfisverndarsvæði í botni Álftafjarðar. Stefnumörkun sveitarfélagsins er að gera jörðina Seljaland í botni Álftafjarðar að hverfisverndarsvæði. Svæðið nái einnig til um 200 m landspildu norðan Seljalandsár, í landi Svarfhóls, svo og um 200-300 m breiðs svæðis meðfram Seljalandsós að vestanverðu, samtals allt að 4 ha. að stærð. 

Fyrst og fremst er svæðið hugsað til útivistar en jörðin Seljaland er fagurt gróðursvæði með tilkomumiklu landslagi í botni Álftafjarðar. 

Sveitarstjórn telur að framkvæmd þessi raski ekki áformum hennar um hverfisverndarsvæðið.

Þar sem ekki hefur verið unnið deiliskipulag af framkvæmdasvæði og sveitarstjórn telur þess ekki þörf er sveitarstjóra falið að óska eftir meðmælum Skipulagsstofnunar skv. 1. tl. 57. gr., bráðabirgðaákvæða Skipulagslaga nr. 123/2010.
Samþykkt samhljóða.

3) Breytingar á aðalskipulagi Súðavíkurhrepps, (060 1005)
Um er að ræða þrjár breytingar á landnotkun sem eru í Heydal í Mjóafirði, Hesti í Hestfirði og á Hlíð í Álftafirði.
Sveitarstjórn er sammála um að kynna fyrirhugaðar breytingar á aðalskipulagi gagnvart íbúum og öðrum hagsmunaaðilum skv. 2. málsgr. 30. gr. Skipulagslaga nr. 123/2010.
4) Tillaga að deiliskipulagi fyrir Heydal í Mjóafirði, (100 3001)
Sveitarstjórn er sammála um að kynna fyrirhugað deiliskipulag gagnvart íbúum og öðrum hagsmunaaðilum skv. 4. málsgr. 40. gr. Skipulagslaga nr. 123/2010.
5) Almenningssamgöngur á Vestfjörðum (110 8004)
Tölvupóstur frá Fjórðungssambandi Vestfirðinga dags. 4. ágúst sl. þar sem óskað er eftir afstöðu sveitarfélagsins til þess að skipulag og framkvæmd almenningssamgagna á Vestfjörðum verði í höndum Fjórðungssambandsins. 
Sveitarstjórn samþykkir að hafin verði vinna við að endurskoða almenningssamgöngur á Vestfjörðum og möguleika þess að Fjórðungasamband Vestfirðinga taki málaflokkinn yfir.
6) Áætlun um sameiginlega vinnu við Umhverfisvottun Vestfjarða,          (110 8005)
Tölvupóstur frá Fjórðungssambandi Vestfirðinga, dags. 12. júlí þar sem minnt er á 

samþykkt sem gerð var á 55. Fjórðungsþingi Vestfirðinga varðandi vinnu við Umhverfisvottun Vestjarða.

Sveitarstjórn samþykkir að hafin verði vinna við sameiginlega umhverfisvottun Vestfjarða í heild samkvæmt staðli Earth Check.
7) Umsókn um byggingarlóð fyrir fiskhjall á Langeyri

Umsækjandi er Hlynur Hreinsson.
Umsóknin samþykkt.
8) Þakviðgerðir á Hlíf, bréf til félaga í Húsfélagi Hlífar (110 8002)

Samkvæmt bréfinu dags. 21. júní sl. er upplýst um viðvarandi lekavandamál á þaki Hlífar og að brýnt sé að ráðast í viðgerðir. Áætlaður kostnaður fyrir þrjár íbúðir Súðavíkurhrepps á Hlíf er kr. 1,1 millj. 
Sveitarstjórn samþykkir erindið og er sveitarstjóra falið að fylgja málinu eftir.
9) Boðun 56. Fjórðungsþings Vestfirðinga, haldið í Bolungarvík þann 2. og 3. september nk.
Tillaga kom frá sveitarstjóra um að aðalmenn sveitarstjórnar hafi kost á að fara fjórðungsþingið og að L - listi fari með 4/5 hluta atkvæða og F-listi fari með 1/5 hluta atkvæða.

Samþykkt samhljóða.
10) Boðun 5. hafnafundar þann 16. september nk.
Sveitarstjórn er sammála um að sveitarstjóri fari á fundinn og fari þar með atkvæði sveitarfélagsins.
11) Boðun á aðalfund Menningarráðs Vestfjarða
Sveitarstjórn er sammála um að Ester fari á fundinn og fari þar með atkvæði sveitarfélagsins.
12) Endurskoðun á skipulagi safna í Ísafjarðarbæ (110 8003)
Bréf frá Ísafjarðarbæ, dags. 28. júní 2011, ásamt minnisblaði bæjarstjóra 

Ísafjarðarbæjar varðandi endurskoðun á skipulagi Byggðasafns Vestfjarða, sem er í 

sameiginlegri eigu Súðavíkurhrepps, Ísafjarðarbæjar og Bolungarvíkurkaupstaðar.
Sveitarstjórn tekur jákvætt í erindið um áframhaldandi samstarf um Byggðasafn Vestfjarða.
13) Sjóvarnaskýrsla, bréf frá Siglingastofnun dags. 12.07.2011
Samkvæmt yfirlitsskýrslunni eru ekki neinar framkvæmdir við sjóvarnir fyrirhugaðar í Súðavíkurhreppi.
Lagt fram til kynningar.
14) Drög að dagsetningum funda sveitarstjórnar næstu 12 mánuði
Samkvæmt áætlun er gert ráð fyrir 14 fundum sveitarstjórnar næstu 12 mánuði. 
Samþykkt samhljóða.
15) Drög að nýrri skipulagsreglugerð.  Bréf frá Umhverfisráðuneytinu dags. 04.07.2011
Meðfylgjandi eru drög að landskipulagsstefnu.

Í bréfinu kemur fram að staðið hafi yfir vinna í umsjón Skipulagstofnunar við gerð nýrrar skipulagsreglugerðar og óskað sé eftir umsögnum frá sveitarfélögum um drög kafla um Landsskipulagsstefnu fyrir 15. ágúst nk.
Lagt fram til kynningar.

Lagt fram

16) Reglur um dragnótaveiðar í vestfirskum fjörðum, bréf frá Sjávarútvegs- og landbúnaðarráðuneytinu, dags. 07.07.2011

Lagt fram til kynningar.
Fleira ekki gert, fundargerð upplesin og samþykkt. Fundi slitið kl. 19:00.
Sign: 

Valgeir Hauksson


Ómar Már Jónsson 



Ester Rut Unnsteinsdóttir

 Gísli Hermannsson 

Guðrún Halldórsdóttir

